
Sadea Kallacho Ponchvisvo Aitar (22/09/2024) 

LOUKIKANCHEA MUNNIARPONNAK BHETTOILOLO  AITAR 

Vixoi: Vochat, lhan’vikayen Loukikanchem Apovnnem ani Munniarponn vollkhun Gheyat 
 

Gayonank Suchna:  

Proves    - Povitr amchi Sobha    A-23 

D. T. V.    - Kalvaracho iodn      C-20 

Krist-Prosad    - Kalliz mhojem Tuk’ otrekta  D-24 

Xevott    - Kristachi nhesonn    F-11 

 

Vachpam: (Zann. 2:12.17-20; Jak. 3:16-4:3; Mk. 9:30-37) 

 
Survatechim Utram 

Mogachea bhoinnim-bhavamno, aiz Sadea Kallacho Ponchvisvo Aitar ani aicho ho Aitar, amchea 

Goy Damanvchea Mha Dhormrantant, Loukikanchea Munniarponna Khatir Bhettoila. Amchea 

Povitr snana disa thaun Jezuchea tripett kariant amkam vantto  mell’la. Loukik bhavarthi koxim 

amkam-i Povitr-Sobhechea misavant ek kherit zobabdari asa. Amchea kuttumbamni, rajki ani 

somajik mollar hi amchi zobabdari pallun, xubhvortomanache porgottnanar ami zatanv. Somoyar 

ani somoya bhair, veta thoinsor Bori Khobor porgottunk amcho kaido ani zobabdari. Amkam 

loukik bhavartheank ek apovnnem asa, tem ami somzunk, lhan’vikayen tem vollkhun gheunk ani 

amchea bhavarthache kalljidar porgottnnar ami zaunk hea Povitr Misachea Bolidanant magum-ia. 

Devachem utor amkam uzvadd ani boll. Tachea sangatan, jivitachi koxtti vatt tankunk amkam adar 

zata. Atam amcho bhav/bhoinn, manachea zagear Povitr Pustok dovortolim ani taka fullamcho 

jhelo ghalun, divo petoitolim. Uprant Iadnik Povitr Pustok dumpaun, Devachea Utrak mann ditole. 

Atam survatechea gitak sogllim ubim ravum-ia. 

 

 

Bhavartheanchem Magnnem  

1. Loukik bhavartheank Povitr-Snana disa thaun / ek kherit munniarponn asa mhonn Povitr-

Sobhechea fuddareamni vollkhun gheun / ani tem munniarponn fuddem vhorunk tankam 

tenko dilear puro mhonn / Bapa lagim magum-ia. 

2. Rajki ani somajik mollar aplem munniarponn choloitoleam amchea Kristi bhavam-

bhoinnimni / somaza sovem ani soglleam mon’zam sovem / apli zobabdari mogan pallunk 

ani Jezuk porgottunk / tankam Bapacho adar magum-ia. 

3. Ami ek-eklean amchea Kristi dhormachi thambonastanam vollokh gheun / xibiramni vantto 

gheun / ani figorjent asloleam sonvsthamni misoll zaun / Jezuchem misanv fuddem vhorunk 

amkam aitim kor mhonn / Bapa lagim magum-ia. 

4. Soglllea piddest ani duyenti pasot magum-ia, bhov korun  Paulo, Anthony, John, Marina, 

Gabriel  tanche pidden tankam boll favo zaunk ani veginnuch pekovnni mellear puro 

mhonn, Bapa lagim magum-ia 

5. Aiz misachi mandavoll kortat ___________ ____________ __________ __________ 

_______________________ _____ tancher Devan axirvad ghalum. Zoi tim vauvurtat thoim 

Jezuk porgottunk ani Jezuche bore khobreche hurbevont porgottnnar zaunk tankam 

Devacho adar magum-ia. 

 


